
1. შესავალი 

1.1 დაგეგმილი საქმიანობის აღწერა 

 

შპს ,,ფორეჯი I” (ს/კ 222450764), სამეგრელო-ზემო სვანეთის რეგიონში, კერძოდ აბაშის მუნიციპალიტეტში, 

სასოფლო სამეურნეო დანიშნულების მქონე მიწის ნაკვეთებზე, რომლის ჯამური ფართობი შეადგენს 2 686 

502 კვ.მ-ს, გეგმავს სატბორე მეურნეობის მოწყობას და ექსპლოატაციას.  

საქმიანობის განხორციელება გათვალისწინებულია მიწის ნაკვეთებზე, რომელთაც ოდითგანვე გააჩნდათ 

ბუნებრივი ჩაღრმავება და რეგიონის კლიმატური პირობებიდან გამომდინარე დრო და დრო არის 

დატბორილი. 

საპროექტო მიწის ნაკვეთები ადმინისტრაციულად მიეკუთვნება აბაშის მუნიციპალიტეტს. კერძოდ კი 

სოფლებს ქოლობანსა და გეზათს. სოფ. ქოლობანში არსებული დატბორილი მიწის ნაკვეთის საკადასტრო 

კოდებია: 40.14.32.006 (ფართობი - 345 205კვ.მ); 40.14.32.007 (ფართობი - 763 258 კვ.მ). ხოლო, სოფ. გეზათში 

არსებული დატბორილი მიწის საკადასტრო კოდია: 40.02.34.010 (ფართობი - 1 578 039 კვ.მ); მიწა 

წარმოადგენს შპს ,,ფორეჯი I”-ს საკუთრებას. მიწის ნაკვეთების ჯამური ფართობი შეადგენს 2 686 502 კვ.მ-ს. 

თუმცა აქედან, ამ ეტაპზე ბუნებრივი ჩაღმავება გააჩნია და შესაბამისად წყლით იფარება 1 540 000 კვ.მ (154. 

33 ჰა) ფართობი. 

მიწების ბუნებრივი ჩაღრმავებისა და დატბორვის გამო, მიღებული იქნა გადაწყვეტილება, აღნიშნული 

მიწის ნაკვეთები გამოყენებული იყოს როგორც თევზსაშენი მეურნეობა. რისთვისაც, კომპანია გეგმავს 

არსებულ ტბორებში თევზის სანაშენე ლიფსიტების გაშვებას და სხვადასხვა სახეობის თევზის მოშენებას. 

წლის განმავლობაში სატბორე მეურნეობაში მოშენებული თევზის რაოდენობა პირველ ეტაპზე იქნება 

დაახლოებით 6-7 ტონა. თუმცა დატბორილი ტერიტორიების სიდიდის გათვალისწინებით, შესაძლებელია 

წარმადობის ზრდა. 

საქართველოს გარემოსდაცვითი შეფასების კოდექსის მე-II დანართის, პირველი პუნქტის, 1.6 ქვეპუნქტის 

შესაბამისად, სკრინინგის ანგარიშის მომზადებას და საქართველოს გარემოს დაცვისა და სოფლის 

მეურნეობის სამინისტროში წარდგენას ექვემდებარება წელიწადში 40 ტონაზე მეტი წარმადობის 

თევზსაშენი მეურნეობის მოწყობა. იქიდან გამომდინარე, რომ დაგეგმილი თევზსაშენი მეურნეობა 

ითვალისიწინებს წელიწადში მხოლოდ 6-7 ტონა თევზის მოშენებას, აღნიშნული საქმიანობა სკრინინგის 

ანგარიშის მომზადებას და სამინისტროში წარდგენას არ საჭიროებდა. თუმცა, საქართველოს კანონის 

გარემოსდაცვითი შეფასების კოდექსის პირველი დანართის 21-ე პუნქტის      შესაბამისად, სკოპინგის 

პროცედურას  ექვემდებარება  ,,კაშხლის ან/და სხვა ნაგებობის მშენებლობა და ექსპლუატაცია, რომელიც 

წყლის შესაკავებლად ან მუდმივად დასაგროვებლად გამოიყენება და რომლის მიერ შეკავებული ან 

დაგროვებული წყლის მოცულობა 50 000 მ3-ზე მეტია. 

იქიდან გამომდინარე, რომ დაგეგმილი საქმიანობის განხორციელება გათვალისწინებულია 154 ჰა მიწის 

ფართობზე, რომლის ჩაღრმავება მერყეობს 0,60სმ-დან 1,5-მდე, დაგროვილი წყლის მოცულობა აღემატება 

50 000 მ3-ს. 

ყოველივე ზემო აღნიშნულიდან გამომდინარე, აბაშის მუნიციპალიეტეტში ისეთი ნაგებობის მოწყობისა და 

ექსპლოატაციის პროექტთან დაკავშირებით, რომლის გამოყენებაც მოხდება წყლის დასაგროვებლად, 

საქართველოს კანონის ,,გარემოსდაცვითი შეფასების კოდექსის’’ მე-8 მუხლის შესაბამისად მომზადებულ 

იქნა სკოპინგის ანგარიში, რაზედაც, საქართველოს გარემოს დაცვისა და სოფლის მეურნეობის მინისტრის 

2021 წლის 5 მარტის №2-262 ბრძანების საფუძველზე გაიცა სკოპინგის დასკვნა №12 (01.03.2021). 

 

1.2 პროექტის საჭიროების დასაბუთება 

პროექტი ითვალისწინებს აბაშის მუნიციპალიტეტში, სასოფლო სამეურნეო დანიშნულების მქონე მიწის 

ნაკვეთებზე, რომლის ჯამური ფართობი შეადგენს 2 686 502 კვ.მ-ს, სატბორე მეურნეობის მოწყობასა და 

ექსპლოატაციას. აღნიშნულ მიწის ნაკვეთებს ოდითგანვე გააჩნიათ ბუნებრივი ჩაღრმავება და რეგიონის 

კლიმატური პირობებიდან გამომდინარე დრო და დრო არის დატბორილი. აღნიშნული ტერიტორიის 

თევზსამეურნეოდ განვითარებით მოხდება თევზის რესურსების წარმოების ალტერნატიული წყაროს 

ხელშეწყობა, რაც თავის მხრივ ხელს შეუწყობს მდინარე ცხენისწყალში თევზის რესურსების შენარჩუნებას 

და მდგრადობას.  პროექტის განხორციელება ასევე ხელს შეუწყობს აბაშის მუნიციპალიტეტის სოციალურ-

ეკონომიკური გარემოს გაუმჯობესებას, კერძოდ, თევზსაშენი მეურნეობა იმუშავებს 24 საათიანი გრაფიკით, 

ობიექტზე მუდმივად დასაქმებული იქნება 2-3 ადამიანი, ხოლო ჯამურად დასაქმებული იქნება 

დაახლოებით 10 ადამიანი სხვადასხვა ეტაპზე. 

თევზსაშენი მეურნეობის მიმდინარე საქმიანობით გამოწვეული დადებითი ზემოქმედება სოციალური 

და ეკონომიკური სარგებლიანობითაა წარმოდგენილი. საქმიანობა დადებითად აისახება სოფლის 

მეურნეობის დარგზე, გაიზრდება ქვეყანაში წარმოებული პროდუქციის რაოდენობა და მიეწოდება 

ადგილობრივ ბაზრებს. ყოველი მსგავსი პროექტი აძლიერებს სოფლის მეურნეობის დარგს, რომელიც 

რეგიონისთვის და საქართველოსთვის ერთ-ერთი პრიორიტეტული დარგია. 

დასავლეთ საქართველოში შექმნილი სამუშაო ადგილების დეფიციტის გამო მოსახლეობა 

ინტენსიურად ახდენს მიგრაციას სოფლიდან დიდ ქალაქებში და სხვა შემთხვევაში საზღვარგარეთ, 

რაც უარყოფითად აისახება სოციალურ-ეკონომიკურ მხარეზე. წინამდებარე თევზსაშენი მეურნეობის 

ოპერირების პროცესში ჩართული იქნება ადგილობრივი მოსახლეობა. როგორც ზემოთ იყო 

აღნიშნული, დასაქმებულთა რაოდენობა დიდი არ არის, თუმცა დღეისათვის რეგიონებში შექმნილი 

სამუშაო ადგილების დეფიციტიდან გამომდინარე, მოსახლეობის თუნდაც მცირე რაოდენობით 

დასაქმება ზრდის სოციალურ-ეკონომიკური სარგებლიანობის მნიშვნელობას. საქმიანობა ამ კუთხით 

მხოლოდ დადებითი ხასიათის მატარებელია. 

1.3 გზშ-ს ანგარიშის მომზადების საფუძველი 

როგორც უკვე აღინიშნა, ზემოაღნიშნული საქმიანობა განეკუთვნება საქართველოს კანონის 

,,გარემოსდაცვითი შეფასების კოდექსი’’-ს I დანართის 21-ე პუნქტით განსაზღვრულ საქმიანობას, კაშხლის 

ან/და სხვა ნაგებობის მშენებლობა და ექსპლუატაცია, რომელიც წყლის შესაკავებლად ან მუდმივად 

დასაგროვებლად გამოიყენება და რომლის მიერ შეკავებული ან დაგროვებული წყლის მოცულობა 50 000 მ 

3 -ზე მეტია და ექვემდებარება გარემოზე ზემოქმედების შეფასებას. შესაბამისად, საჭიროებს ამავე 

კოდექსით გათვალისწინებული სკოპინგის პროცედურის გავლას. წინამდებარე დოკუმენტით 

გათვალისწინებულ საქმიანობაზე საქართველოს გარემოს დაცვისა და სოფლის მეურნეობის მინისტრის 

2021 წლის 5 მარტის №2-262 ბრძანების საფუძველზე გაიცა სკოპინგის დასკვნა №12 (01.03.2021). 

აღნიშნულიდან გამომდინარე, მომზადდა წინამდებარე გზშ ანგარიში. 

,,გარემოსდაცვითი შეფასების კოდექსის“ თანახმად, გარემოზე ზემოქმედების შეფასების პროცედურა არის 

შესაბამის კვლევებზე დაყრდნობით, გარემოზე შესაძლო ზემოქმედების გამოვლენისა და შესწავლის 

პროცედურა იმ დაგეგმილი საქმიანობისთვის, რომელმაც შესაძლოა მნიშვნელოვანი ზემოქმედება 

მოახდინოს გარემოზე და რომელიც მიეკუთვნება ამ კოდექსის I დანართით გათვალისწინებულ საქმიანობას 

და სკრინინგის გადაწყვეტილების შესაბამისად, ამავე კოდექსის II დანართით გათვალისწინებულ 

საქმიანობას. 

გარემოზე ზემოქმედების შეფასება მოიცავს სკოპინგს, გზშ-ის ანგარიშის მომზადებას, საზოგადოების 

მონაწილეობას, უფლებამოსილ ადმინისტრაციულ ორგანოებთან კონსულტაციების გამართვას, მიღებული 

შედეგების შეფასების საფუძველზე ექსპერტიზის დასკვნის მომზადებას და მის მხედველობაში მიღებას ამ 

კოდექსით გათვალისწინებული გარემოსდაცვითი გადაწყვეტილების გაცემისას ან/და საქართველოს 

კანონმდებლობით განსაზღვრული შესაბამისი აღმჭურველი ადმინისტრაციულ-სამართლებრივი აქტის 

გამოცემისას. 

 

1.4 გზშ ანგარიშის მომზადების მიზანი 

გზშ-ის მიზნების მიღწევისთვის უპირველეს ამოცანას წარმოადგენს დაგეგმილი საქმიანობის სპეციფიკის 

გათვალისწინებით, გარემოს ობიექტებზე მოსალოდნელი ნეგატიური ზემოქმედების სახეების განსაზღვრა, 

რაოდენობრივი შეფასება და მათი სივრცობრივი საზღვრების დადგენა, ასევე ზემოქმედების შემცირებისკენ 

ან აღმოფხვრისკენ მიმართული კონკრეტული შემარბილებელი ღონისძიებების შემუშავება. 

დასახული ამოცანების გადაჭრის და საქართველოს საკანონმდებლო მოთხოვნების დაკმაყოფილების 

მიზნით წინამდებარე დოკუმენტის შემუშავების პროცესში შესრულდა შემდეგი სახის სამუშაოები: 

 

• შესწავლილი იქნა საპროექტო ობიექტების ტექნიკური მახასიათებლები; 

• შესწავლილი იქნა დაგეგმილი საქმიანობისთვის შერჩეული ტერიტორიის და რაიონის ფონური 

მდგომარეობა; 

• განხილული იქნა პროექტის განხორციელების ადგილმდებარეობის, ასევე დაგეგმილი 

საქმიანობის განხორციელების ალტერნატივები და დასაბუთდა შერჩეული ალტერნატიული 

ვარიანტების უპირატესობები; 

• შეგროვილი ინფორმაციის საფუძველზე განისაზღვრა პროექტის განხორციელებისა და 

ექსპლუატაციის პროცესში მოსალოდნელი ემისიების სახეობები და რაოდენობა, გარემოს 

ობიექტებზე ზემოქმედების რისკები; 

• შემუშავდა გარემოზე მოსალოდნელი ზემოქმედების შერბილების ღონისძიებათა გეგმა, 

გარემოსდაცვითი მონიტორინგის გეგმა, ავარიულ სიტუაციებზე რეაგირების გეგმა, ნარჩენების 

მართვის გეგმა. 

 

ცნობები საქმიანობის განმახორციელებლის შესახებ, მოცემულია ცხრილში №1.4 

ცხრილი №1.4 

 

საქმიანობის განმახორციელებელი 
შპს ,,ფორეჯი I” 

კომპანიის იურიდიული მისამართი აბაშის რაიონი, სოფ. ქოლობანი 

კომპანიის საიდენტიფიკაციო ნომერი 222450764 

დირექტორი ემილი გვაზავა 

საქმიანობის სახე აბაშის მუნიციპალიტეტში თევზის მოშენების მიზნით 

წყლის შესაკავებელი ნაგებობის მოწყობა და 

ექსპლუატაცია 

საქმიანობის განხორციელების 

ადგილმდებარეობა 
სამეგრელო-ზემო სვანეთის რეგიონი, აბაშის 

მუნიციპალიტეტი 

2. საპროექტო ტერიტორიის განთავსების ადგილის დახასიათება და GPS კოორდინატები, 

დაზუსტებული მანძილები ტერიტორიიდან უახლოეს საცხოვრებელ სახლებამდე 

(მდებარეობის მითითებით), დასახლებამდე (სოფელი, ქალაქი), ზედაპირული წყლის 

ობიექტ(ებ)ამდე, ცენტრალურ გზამდე 

საპროექტო მიწის ნაკვეთები ადმინისტრაციულად მიეკუთვნება აბაშის მუნიციპალიტეტს. კერძოდ კი 

სოფლებს ქოლობანსა და გეზათს. სოფ. ქოლობანში არსებული დატბორილი მიწის ნაკვეთის საკადასტრო 

კოდებია: 40.14.32.006 (ფართობი - 345 205კვ.მ); 40.14.32.007 (ფართობი - 763 258 კვ.მ). ხოლო, სოფ. გეზათში 

არსებული დატბორილი მიწის ნაკვეთის საკადასტრო კოდია: 40.02.34.010 (ფართობი - 1 578 039 კვ.მ); მიწა 

წარმოადგენს შპს ,,ფორეჯი I”-ს საკუთრებას. მიწის ნაკვეთების ჯამური ფართობი შეადგენს 2 686 502 კვ.მ-ს. 

თუმცა აქედან, ამ ეტაპზე ბუნებრივი ჩაღმავება გააჩნია და შესაბამისად წყლით იფარება 1 540 000 კვ.მ (154. 

33 ჰა) ფართობი. 

მიწის ნაკვეთი, საკადასტრო კოდით: 400234010, სატყეო მართვას დაქვემდებარებული ტყის ფონდიდან 

დაშორებულია 300 მეტრით, მდ. ცხენისწყლიდან 55 მეტრით, თბილისი-სენაკი-ლესელიძის ცენტრალური 

საავტომობილო გზიდან 4930 მეტრით, უახლოესი დასახლებული პუნქტიდან 356 მეტრით (სოფ. გეზათი), 

ხოლო ქ. აბაშიდან დაშორებულია 9700 მეტრით. 

მიწის ნაკვეთი საკადასტრო კოდით: 401432006, სატყეო მართვას დაქვემდებარებული ტყის ფონდიდან 

დაშორებულია 1050 მეტრით, მდ. ცხენისწყლიდან 620 მეტრით, თბილისი-სენაკი-ლესელიძის ცენტრალური 

საავტომობილო გზიდან 4700 მეტრით, უახლოესი დასახლებული პუნქტიდან 160 მეტრით (სოფ. პატარა 

გეზათი), ხოლო ქ. აბაშიდან 9300 მეტრით. 

მიწის ნაკვეთი საკადასტრო კოდით: 401432007, სატყეო მართვას დაქვემდებარებული ტყის ფონდიდან 

დაშორებულია 1611 მეტრით, მდ. ცხენისწყლიდან 613 მეტრით, თბილისი-სენაკი-ლესელიძის ცენტრალური 

საავტომობილო გზიდან 3678 მეტრით, უახლოესი დასახლებული პუნქტიდან 410 მეტრით (სოფ. პატარა 

გეზათი), ხოლო ქ. აბაშიდან 9300 მეტრით. 

მიწის ნაკვეთის 
მდებარეობა 

საკადასტრო კოდი ფართობი (მ2) GPS კოორდინატი 

სოფ. ქოლობანში 
არსებული მიწის ნაკვეთი 

40.14.32.006 345 205   

40.14.32.007 763 258   

სოფ. გეზეთში არსებული 
მიწის ნაკვეთი 

40.02.34.010 1 578 039   

სურ. 1 - საპროექტო ტერიტორიის გენ. გეგმა 

სურ. 2, 3, 4, 5 - საპროექტო ტერიტორიის ამსახველი ფოტო მასალა 

3. ინფორმაცია ტბორის ფიზიკური მახასიათებლების შესახებ (ფართობი, სიღრმე, მოცულობა) 

საპროექტო მიწის ნაკვეთები ადმინისტრაციულად მიეკუთვნება აბაშის მუნიციპალიტეტს. კერძოდ კი 

სოფლებს ქოლობანსა და გეზათს. სოფ. ქოლობანში არსებული დატბორილი მიწის ნაკვეთის 

საკადასტრო კოდებია: 40.14.32.006 (ფართობი - 345 205კვ.მ); 40.14.32.007 (ფართობი - 763 258 კვ.მ). ხოლო, 

სოფ. გეზათში არსებული დატბორილი მიწის საკადასტრო კოდია: 40.02.34.010 (ფართობი - 1 578 039 კვ.მ); 

მიწა წარმოადგენს შპს ,,ფორეჯი I”-ს საკუთრებას. მიწის ნაკვეთების ჯამური ფართობი შეადგენს 2 686 502 

კვ.მ-ს. თუმცა აქედან, ამ ეტაპზე ბუნებრივი ჩაღმავება გააჩნია და შესაბამისად წყლით იფარება 1 540 000 

კვ.მ (154. 33 ჰა) ფართობი. 

საპროექტო ტერიტორიები, სადაც დაგეგმილია სათევზე მეურნეობის მიზნით წყლის შეკავება, 

წარმოადგენს ბუნებრივად ჩაღრმავებულ, დატბორილ ტერიტორიებს და შესაბამისად წარმოდგენილია 

მხოლოდ ჭაობის მცენარეებით. ისინი მდებარეობენ მდინარე ცხენისწყლის მახლობლად და 

ესაზღვრებათ გრუნტიანი გზა. 

სათევზე ტბორისთვის განკუთვნილი ტერიტორიების სიღრმე სხვადასხვა ადგილას სხვადასხვაგვარია და 

მისი საშუალო სიღრმე მერყეობს 0.60 სმ-დან 1.5 მეტრამდე. წყალსაცავის შევსების მოცულობა მისი 

პარამეტერების მიხედვით შეადგენს 924 000 მ3-ს. 

 

4. მისასვლელი გზები 

პროექტის განხორციელება არ საჭიროებს დამატებითი მისასვლელი გზების მშენებლობას და 

გამოყენებული იქნება არსებული გრუნტის გზები. 

 

5. პროექტის ფარგლებში გათვალისწინებული ინფრასტრუქტურული ობიექტების აღწერა 

თევზსაშენი მეურნეობის ფუნქციონირების დაწყებამდე დაგეგმილია, მცირე ზომის (დაახლოებით 20კვ.მ), 

ხის კოტეჯის მოწყობა, რომელიც გათვალისწინებულია იქ დასაქმებული პერსონალისთვის. ხის კოტეჯის 

მოსაწყობად, საძირკვლების ან/და სხვა რაიმე ტიპის ბეტონის ფუნდამენტის მოწყობა საჭირო არ იქნება, 

ვინაიდან დაგეგმილია, აწყობილი კოტეჯის შემოტანა და დამონტაჟება.  

ამასთან ტერიტორიაზე მოეწყობა საპირფარეშო, შესაბამისი საასენიზაციო ორმოთი. საასენიზაციო 

ორმოს პარამეტრები იქნება: სიგანე 2მ, სიგრძე 2მ, სიღრმე - 2მ. ორმოს ჯამური მოცულობა იქნება 8მ3. 

საასენიზაციო ორმოში დაგროვილი ფეკალური მასა გატანილი იქნება შესაბამისი კომუნალური 

სამსახურის მიერ პერიოდულად საჭიროებისამებრ.  

როგორც უკვე აღინიშნა, სათევზე მეურნეობისთვის განკუთვნილი ტერიტორიები ბუნებრივი 

ჩაღრმავებისაა და რაიმე ტიპის სამშენებლო ან სხვა სახის მოწყობის სამუშაოები გათვალისწინებული არ 

არის. ასევე, ამ ეტაპზე, გათვალისწინებული არ არის დამატებითი ინფრასტრუქტურის მოწყობა. 

 

6. დასაქმებული ადამიანების რაოდენობა და სამუშაო გრაფიკი 

 
თევზსაშენი მეურნეობის სამუშაო გრაფიკი იქნება 24 საათიანი. 24 საათის განმავლობაში, ობიექტზე 

მუდმივად დასაქმებული იქნება 2-3 ადამიანი (დაცვა, ყარაული), ხოლო ჯამურად დასაქმებული იქნება 

დაახლოებით 10 ადამიანი სხვადასხვა ეტაპზე (თევზების კვება, ობიექტის მოვლა-პატრონობა, თევზის 

მოპოვება). 

 

7. მოწყობის სამუშაოების აღწერა, ვადების მითითებით 

 
თევზსაშენი მეურნეობის ამოქმედება მოწყობის და მითუმეტეს რაიმე ტიპის სამშენებლო სამუშაოების 

განხორციელებასთან დაკავშირებული არ იქნება. ობიექტის ტერიტორიაზე გათვალისწინებულია 

მხოლოდ ხის კოტეჯის განთავსება, რომელიც ობიექტის ტერიტორიაზე შემოტანილი იქნება აწყობილი 

სახით. მის განსათავსებლად საძირკვლების მოწყობა გათვალისწინებული არ არის. ამასთან დაგეგმილია 

საპირფარეშოს მოწყობა, რომელთა მოწყობის სამუშაოები დაიწყება გარემოსდაცვითი გადაწყვეტილების 

გაცემის შემდეგ და რამოდენიმე დღეს გასტანს (10 დღე). 

 

8. ობიექტის ფუნქციონირებისას წარმოებული პროდუქცია 

სატბორე მეურნეობა, მაქსიმალური დატვირთვის შემთხვევაში მოიპოვებს 6-7 ტონა სხვადასხვა სახეობის 

თევზს წელიწადში. მოპოვებული თევზის პროდუქცია თავდაპირველად გატანილი იქნება ადგილობრივ 

ბაზარზე. ხოლო, იმ შემთხვევაში თუ გაიზრდება მოთხოვნა ბაზარზე, საწარმო გადახედავს წარმადობის 

ზრდის და პროდუქციის მეზობელ ქვეყნებთან გატანის საკითხს. 

ამ ეტაპზე გათვალისწინებულია ძირითადად სამი სახეობის თევზის, კობრის, თეთრი ამურის და 

სქელშუბლას მოშენება. დაგეგმილია სპეციალურ თევზსაშენში გამოზრდილი ლიფსიტების შეყვანა 

ტბორებში. მისი შემოყვანა განხორციელდება ავტოსატრანსპორტო საშუალებებით, შესაბამისი აერაციის 

სისტემით აღჭურვილი ავტოცისტერნების გამოყენებით. 

ტბორებში ჩასხმული ლიფსიტის სარეალიზაციო ასაკამდე ზრდის შემდგომ, იწყება თევზის აქტიური 

ჭერა, რისთვისაც საჭირო იქნება ტბორის წყლის დონის ხელოვნურად შემცირება, რათა ეფექტურად 

მოხდეს სასურველი თევზის რაოდენობის მოპოვება. 

9. ექსპლუატაციის ეტაპზე ელექტრომომარაგების შესახებ ინფორმაცია 

ობიექტის ინფრასტრუქტურულ ობიექტებზე, კერძოდ კი დასაქმებულებისთვის გათვალისწინებულ ხის 

კოტეჯამდე ელექტროენერგიის მიწოდება მოხდება საჰაერო ელექტროსადენების საშუალებით. ობიექტს 

მოემსახურება ადგილობრივი კომუნალური სამსახური მათთან გაფორმებული ხელშეკრულების 

საფუძველზე. 

 

10. ექსპლუატაციის ეტაპზე სასმელ-სამეურნეო წყალმომარაგების შესახებ ინფორმაცია 

სათევზე მეურნეობის ფუნქცინირების პერიოდში პერსონალის სასმელი წყლით მომარაგება 

გათვალისწინებულია ბუტილიზირებული სახით, ხოლო სამეურნეო წყალი ასევე შემოტანილი იქნება 

პოლიეთილენის ჭურჭლით. 

თუ გავითვალისწინებთ, რომ დასაქმებული პერსონალის რაოდენობა ჯამურად იქნება 10 კაცი. სამუშაო 

დღეების რაოდენობა წელიწადში იქნება - 264 დღე, ხოლო ერთ მომსახურეზე წყლის ხარჯის ნორმა დღის 

განმავლობაში 25 ლიტრია. წლის განმავლობაში გამოყენებული სასმელ-სამეურნეო დანიშნულების 

წყლის რაოდენობა იქნება: 10*25*264 = 66 000 ლ/წელ ანუ 66 მ3/წელ. 

 

11. ინფორმაცია წარმოქმნილი სამეურნეო-ფეკალური ჩამდინარე წყლების მართვის შესახებ 

სატბორე მეურნეობის ტერიტორიაზე მოსალოდნელია სამეურნეო-ფეკალური წყების წარმოქმნა. 

ამისათვის ობიექტის ტერიტორიაზე გათვალისიწინებულია საპირფარეშოს და ხელსაბანის მოწყობა, 

რომელიც დაერთებული იქნება საასენიზაციო ორმოსთან. საასენიზაციო ორმოს პარამეტრები იქნება: 

სიგანე 2მ, სიგრძე 2მ, სიღრმე - 2მ. ორმოს ჯამური მოცულობა იქნება 8მ3. საასენიზაციო ორმოში 

დაგროვილი ფეკალური მასა გატანილი იქნება მუნიციპალიტეტეში არსებული კომუნალური სამსახურის 

მიერ პერიოდულად, მათთან გაფორმებული ხელშეკრულების შესაბამისად. 

 

 

12. ინფორმაცია თევზსაშენი ტბორის წყალმომარაგების შესახებ, მოცულობა, წყალაღების 

წერტილის GPS კოორდინატები, წყალაღებისა და წყლის რაოდენობის შესახებ დეტალური 

ინფორმაცია თვეების მიხედვით 

საპროექტო ტბორების გვერდით მიედინება მდინარე ცხენისწყალი და წყალდიდობის დროს, 

ბუნებრივად, საქაჩი საშუალებების გარეშე, ხდება ტბორებში მდინარის წყლის შემოსვლა, ოდითგანვე იქ 

არსებული არხის საშუალებით, რომლის პარამეტრებია: სიგრძე - 50 მეტრი, სიგანე - 3 მეტრი, სიღრმე - 2 

მეტრი. 

არსებული არხი, სავარაუდოდ გაჭრილია გასული საუკუნის ოთხმოციან წლებში. არხის სათავის 

კორდინატია: 

 

N X Y 

1 2758148 4679771 

 

ამჟამად არხი დალამულია და ვერ უზრუნველყოფს წყლის მაქსიმალური ოდენობის გატარებას. სატბორე 

მეურნეობის ფუქნციონირების დაწყების შემთხვევაში, მოხდება არსებული არხის გაწმენდა და მისი 

გამოყენება სატბორე მეურნეობაში წყლის დასამატებლად, რაც თავისთავად ხელს შეუწყობს მეურნეობის 

ფუნქციონირებას. წყალსაცავის შევსების მოცულობა მისი პარამეტერების მიხედვით შეადგენს 924 000მ3-

ს. 

ტბორებში წყლის აკუმულაცია დაიწყება აპრილის თვის დასაწყისში და მაქსიმუმს მიაღწევს ივნისის თვის 

ბოლოს, ანუ ტბორების შევსება წლის განმავლობაში მოხდება დაახლოებით სამი თვის განმავლობაში 

(აპრილი, მაისი, ივნისი). 

კომპანიასა და სამინისტროს შორის არსებული მიმოწერის საფუძველზე სსიპ გარემოს ეროვნული 

სააგენტოს სპეციალისტების მიერ ადგილზე დათვალიერებული იქნა ობიექტზე წყლის შემოდინების 

პროცესი, მათ მიერ წერილობით მოწოდებული ინფორმაცია აღნიშნულთან დაკავშირებით დანართის 

სახით ახლავს წინამდებარე დოკუმენტს. 

ამასთან, ობიექტის შემოწმება განხორციელდა საქართველოს გარემოს დაცვისა და სოფლის მეურნეობის 

სამინისტროს შესაბამისი რეგიონალური ინსპექტრირების სამსახურის მიერ. მიუხედავად იმისა, რომ 

ობიექტის დეტალური დათვალიერება-შემოწმების შედეგად ობიექტის ფუნქციონირება არ დადგინდა, 

ტბორებში მდ. ცხენისწყლიდან წყლის ბუნებრივად შემოსვლის გამო, გამოწერილ იქნა შესაბამისი 

სამართალდარღვევის ოქმი, რომელიც დანართის სახით თან ახლავს დოკუმენტს. 

 

13. ტბორებიდან გამავალი წყლის შესახებ დეტალური ინფორმაცია, სავარაუდო მოცულობა, 

მართვის პირობები, წყლის გადინების წერტილის GPS კოორდინატები 

როგორც უკვე აღინიშნა, სატბორე მეურნეობა დრო და დრო, ხშირი ატმოსფერული ნალექების და 

რეგიონში არსებუილი ბუნებრივი პირობებიდან გამომდინარე იტბორება. წლის განმავლობაში მხოლოდ 

3 თვის მანძილზე შესაძლებელია საჭირო გახდეს მდინარის წყლის დამატება. აღნიშნულიდან 

გამომდინარე, უხვი ნალექების მოსვლის შემთხვევაში შესაძლებელია სატბორე მეურნეობის გადავსება 

ჭარბი წყლით. აღნიშნულის თავიდან აცილების მიზნით გათვალისიწინებულია ჭარბი წყლის გადინება 

მდინარე კოვზაში. 

ამასთან მნიშვნელოვანია ის გარემოება, რომ სატბორე მეურნეობის ფუქნციონირება დაკავშირებული არ 

არის სახიფათო მასალების, მათ შორის ქიმიური ნივთიერებების გამოყენებასთან, მითუმეტეს, რომ 

თევზების გამოკვება ბუნებრივი საშუალებებით (მათ შორის წყალმცენარეები) მოხდება. აქედან 

გამომდინარე, სატბორე მეურნეობაში დაგროვილი ზედმეტი წყალი, რომელიც შესაძლოა გაშვებული 

იქნეს მდინარე კოვზაში, ითვლება ნორმატიულად სუფთა წყლად. შესაბამისად, რაიმე ტიპის გამწმენდი 

ნაგებობის მოწყობის საჭიროებას პროექტის განხორციელება არ მოითხოვს. ამასთან ასეთი ტიპის 

წყლისთვის ზდკ-ს დადგენა და ზღვრულად დასაშვები ჩაშვების ნორმების პროექტის შემუშავება საჭირო 

არ არის. რაც შეეხება მდინარე კოვზაში გაშვებული წყლის რაოდენობას, აღნიშნული დამოკიდებულია 

წლის განმავლობაში მოსული ატმოსფერული ნალექების რაოდენობაზე. 

სატბორე მეურნეობიდან მდინარე კოვზაში წყალჩაშვების GPS კორდინატებია: 

 

 

N X Y 

1 272899 4676187 

 

აქვე აღსანისნავია, ის გარემოება, რომ სატბორე მეურნეობის ფუნქციონირების დაწყებამდე მოხდება 

სატბორე მეურნეობაში არსებული წყლის ხარისხის მონიტორინგის ჩატარება შესაბამისი 

ლაბორატორიის მიერ. მონიტორინგის შედეგები წარმოდგენილი იქნება საქართველოს გარემოს დაცვისა 

და სოფლის მეურნეობის სამინისტროში საქმიანობის დაწყებამდე. ამასთან წელიწადში ერთხელ 

განხორციელდება სატბორე მეურნეობაში არსებული წყლის მონიტორინგი. 

 

14. ნარჩენების მართვის საკითხები, ინფორმაცია ტერიტორიაზე წარმოქმნილი ნარჩენების შესახებ 

 

სატბორე მეურნეობის ფუნქციონირებისას მოსალოდნელია მხოლოდ შერეული საყოფაცხოვრებო 

ნარჩენების წარმოქმნა (ძირითადად მუშა მომსახურეთა კვების ნარჩენები).  

აღნიშნული ნარჩენის მართვის მიზნით სატბორე მეურნეობის ტერიტორიაზე მუნიციპალური სამსახურის 

მიერ განთავსდება საყოფაცხოვრებო ნარჩენების ურნები. იქიდან გამომდინარე, რომ ობიექტზე 

დასაქმებული პერსონალის რაოდენობა მცირეა, დიდი რაოდენობით ნარჩენების წარმოქმნა 

მოსალოდნელი არ არის. ასევე, ობიექტის სპეციფიკიდან გამომდინარე, სახიფათო ნარჩენების წარმოქმნა 

მოსალოდნელი არ არის. 

ამასთან საქართველოს ნარჩენების მართვის კოდექსის და მასგან გამომდინარე ნორმატიული აქტების 

შესაბამისად, ფიზიკური ან იურიდიული პირი, რომლის საქმიანობის შედეგად წლის განმავლობაში 200 

ტონაზე მეტი არასახიფათო ნარჩენი ან 1000 ტონაზე მეტი ინერტული ნარჩენი ან 120 კგ და მეტი 

რაოდენობის სახიფათო ნარჩენი წარმოიქმნება, ვალდებულია კანონმდებლობით დადგენილი წესით 

შეიმუშაოს და საქართველოს გარემოს დაცვისა და სოფლის მეურნეობის სამინისტროსთან შეათანხმოს 

კომპანიის ნარჩენების მართვის გეგმა. 

იქიდან გამომდინარე, რომ კომპანიის საქმიანობის შედეგად 200 ტონაზე მეტი არასახიფათო ნარჩენი ან 

1000 ტონაზე მეტი ინერტული ნარჩენი ან 120 კგ და მეტი რაოდენობის სახიფათო ნარჩენი არ 

წარმოიქმნება, კომპანიას არ აქვს ნაჩენების მართვის გეგმის მომზადების და საქართველოს გარემოს 

დაცვისა და სოფლის მეურნეობის სამინისტროსთან შეთანხმების ვალდებულება. 

15. დანართი 1 - საკუთრების დამადასტურებელი დოკუმენტები 

16. დანართი 2 - სამართალდარღვევის ოქმი 

17. დანართი 3 - მიმოწერა სსიპ გარემოს ეროვნულ სააგენტოსთან 

18. დანართი 4 - არსებული არხის სიტუაციური რუკა, წყალაღების წერტილის მითითებით 

 


